
2203. 
Врз основа на член  34 став 4  и 35 став 4 од Зако-

нот за здравје на растенијата („Службен весник на Ре-
публика Македонија“ бр. 29/05, 81/08, 20/09 и 57/10), 
министерот за земјоделство, шумарство и водостопанс-
тво донесе 

   
П Р А В И Л Н И К 

ЗА ФОРМАТА И СОДРЖИНАТА НА ФИТОСАНИ-
ТАРНИОТ СЕРТИФИКАТ ИЛИ ФИТОСАНИТАР-
НИОТ СЕРТИФИКАТ ЗА РЕЕКСПОРТ И ФОР-
МАТА И СОДРЖИНАТА НА ПРИЈАВАТА ЗА ИЗ-
ДАВАЊЕ НА ФИТОСАНИТАРЕН СЕРТИФИКАТ∗ 

 
Член 1 

Со овој правилник се пропишува формата и содр-
жината на фитосанитарниот сертификат или фитосани-
тарниот сертификат за реекспорт според пропишаните 
обрасци од Меѓународната конвенција за заштита на 
растенијата (IPPC) и формата и содржината на пријава-
та за издавање на фитосанитарен сертификат.  

 
Член 2 

(1) Формата и содржината на образецот на фитоса-
нитарниот сертификат е даден во Прилог 1 кој е соста-
вен дел на овој правилник. 

(2) Образецот од став 1 на овој член е бел лист А4 
формат, со тежина од 90 грама, бојата на  рамката и бу-
квите се  зелени и се напишани на македонски јазик со 
кирилско писмо и на англиски јазик. 

Предната страна на сертификатот е заштитена со 
сакато техника.  

На задната страна на сертификатот има превод на 
јазиците (француски, германски, шпански  и руски). 

На сертификатот на местото за „холографска налеп-
ница“ се става холографска налепница со втиснат грб 
на Република Македонија, на која во горниот дел со го-
леми букви стои „РЕПУБЛИКА МАКЕДОНИЈА“, 
„Министерство за земјоделство, шумарство и водосто-
панство“и „Фитосанитарна инспекција“. Текстот е  на-
пишан на македонски јазик со кирилско писмо.  

 
 

                            
∗ Со овој правилник се врши усогласување со одребите од 

Директивата  на Советот  бр. 2000/29/ ЕЗ за заштитни мерки про-
тив внесување на штетни организми во Заедницата кои се штетни 
за растенијата или производите од растително потекло и против 
нивното ширење во Заедницата, број 32000L0029 EC; и Меѓуна-
родната конвенција за заштита на растенијата (IPPC) ќе биде во 
форма на стандардизирани модели дадени во Анекс VII.  

Член 3 
(1) Формата и содржината на образецот на фитоса-

нитарниот сертификат за реекспорт е даден во Прилог 
2 кој е составен дел на овој правилник. 

(2) Образецот од став 1 на овој член е бел лист хар-
тија А4 формат, со тежина од 90 грама, бојата на  рам-
ката и буквите се кафеави и се напишани на македон-
ски јазик со кирилско писмо и на англиски јазик. 

Предната страна на сертификатот е заштитена со 
сакато техника.  

На задната страна на сертификатот има превод на 
јазиците (француски, германски, шпански  и руски ). 

На сертификатот на местото за „холографска на-
лепница“ се  става холографска налепница со втис-
нат грб на Република Македонија, на која во горниот 
дел со големи букви стои „РЕПУБЛИКА МАКЕДО-
НИЈА“, „Министерство за земјоделство, шумарство 
и водостопанство“и „Фитосанитарна инспекција“. 
Текстот е  напишан на македонски јазик со кирилско 
писмо.  

 
Член 4 

Формата и содржината на Пријаватa за добивање  
на фитосанитарен сертификат за извоз или фитосанита-
рен сертификат за реекспорт на пратки што подлежат 
на фитосанитарна инспекција е даден во Прилог 3 кој е  
составен дел на овој правилник и е изработен на А4 
формат  во црна боја. 

      
Член 5 

Со денот на отпочнувањето со примена на овој 
Правилник ќе престане  да се применува  член 4 став 5, 
член 35 и Прилозите 1, 2, 3 и 4 од Правилникот за 
здравствена контрола на растенија во промет преку др-
жавната граница („Службен лист на СФРЈ“ бр. 59/91 
год.). 

 
Член 6 

Овој правилник влегува во сила 90-тиот ден од де-
нот на објавувањето во „Службен весник на Република 
Македонија”. 

    
      Бр. 17-157/4 
3 август 2010 година                             Министер,                                        

   Скопје                                   Љупчо Димовски, с.р.  

